
2020KO EKAINAREN 29KO
TOKIKO GOBERNU BATZARRA

Lazkaoko Udaletxean, bi mila eta hogeiko ekainaren hogeita bederatzian,
arratsaldeko seietan, Lazkaoko Udalaren Tokiko Gobernu Batzarra biltzen da, aurrez hone-
tarako deialdia egin delarik, Kepa Zubiarrain Erauskin Alkatearen lehendakaritzapean.
Bertaratutako zinegotziak honako hauek dira: Amagoia Naldaiz Mingo, Aitor Altuna Oiarbi-
de, Joxemai Ormazabal Sukia eta Maialen Amundarain Irizar.

Idazkari lanetan Ifiaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkezten
da 2020ko ekainaren 15ean egindako bilkurako akta, idatzita dagoen moduan onartzen
delarik.

II.- FAKTURAK.-

Ondoren Udaletxera azkenaldi honetan etorri diren fakturak aztertzen dira. Aztertu
ondoren 2020ko ekitaldiko aurrekontuari dagokion 49 zbk.dun fakturen zerrenda, bere
espedientean dagoena, BERROGEITA BOST MILASEIEHUN ETA BERROGEITA BAT EURO
ETA HOGEITA LAU ZENTIMO (45.641,24 €)takoa onartzea erabakitzen da.

III1.- KULTURAKO LAGUNTZAK.-
Kultura batzordetik aurkeztutako proposamena aztertu ondoren, Tokiko Gobernu
Batzarrak, aho batez, honako erabaki hau hartu du:

Herrian sortu berri den Batukada taldeak erabail ditzan, entseguekin lanean
jarraitzeko zenbait oinarrizko tresna erostea, mazak, repikeak ... besteak beste ... guztira
28 tresna lirateke erosi beharrekoak eta guztira 3.171,00 €ko kostua dute.

Erosketa Soneja-Castelloneko Navalas 1 ean helbideratuko Tambores Tito Puig
S.C.ri, NIF ]44518538, egingo zaio, eskatu den eta bere espedientean dagoen aurre-
kontuaren arabera.

1V.- JARDUERA EKONOMIKOKO DIRU LAGUNTZAK .-

Jarduera ekonomikoaren batzordetik, merkatariei 2020ko erosketa bonoen ordain-
keta egiteko egindako proposamenaren aurrean, Tokiko Gobernu Batzarrak, aho batez,
proposamena onartzea erabaki du. Hortaz, hainbat merkatarik udaletxera ekarri dituzten
21.230 €ko balioa duten bonuak ordaintzea erabaki da, bere espedientean dagoen zerren-
dan zehazten diren merkatari eta zenbatekoen arabera.




V.- MERKATARI ETA OSTALARITZARI DIRU LAGUNTZAK EMATEKO OINARRIEN ALDAKE-
TAREN BEHIN BETIKO ONARPENA.-

Tokiko Gobernu Batzarrak, 2020ko otsailaren 3ko bilkuran, merkatari eta ostalari-
tzari diru laguntzak emateko oinarrien aldaketa hasierako izaeraz onartzea erabaki zuen.

Hasierako onarpenaren iragarkia 2020ko otsailaren 11n argitaratu zen eta jendau-
rrean egon den hogeita hamar eguneko epean alegazio bakar bat jaso da, Gipuzkoako
Desgaitasun Fisikoa duten Pertsonen Federazio Koordinatzaileak aurkeztutakoa.

Aurkeztutako alegazioan, merkataritza eta ostalaritza lokaletarako irisgarritasun
unibertsala bermatzea helburu izango duten gastuak diruz lagunduko direla, espresuki
adierazteko proposamena egiten zen.

Ekonomia Jarduera Batzordeak alegazio hau onartzea proposatu du.

Beste alde batetik, Ekonomia Jarduera Batzordeak, hasieran onartutako oinarrietan
aldaketa bat sartzea proposatzen du, diruz lagunduko diren gastuetan euskarazko errotu-
lazioak sartuz.

Hau guztia ikusita, Tokiko Gobernu Batzarrak, aho batez, honako erabaki hauek
hartu ditu:

1.- Merkatari eta ostalaritzari diru laguntzak emateko oinarrien aldaketari Gipuzkoako
Desgaitasun Fisikoa duten Pertsonen Federazio Koordinatzaileak aurkeztutako alega-
zioa onartzea.

2.- Hasieraz onartutako Merkatari eta ostalaritzari diru laguntzak emateko oinarrien alda-
ketari, aldaketa bat sartzea, euskarazko errotulazioak barneratuz diruz lagunduko di-
ren gastuen artean.

3.- Aurreko bi puntuetan esandakoak kontuan hartuta Merkatari eta ostalaritzari diru la-
guntzak emateko oinarrien aldaketa behin betikoz onartzea.

4;~Merkatari eta ostalaritzari dirulaguntzak emateko oinarrien aldaketaren behin betiko
onarpen hau Gipuzkoako Aldizkarian argitaratzea, oinarriak, aldaketaren ondoren, gel-
ditzen diren moduan oso osorik argitaratuz.

~“CEsan behar da erabaki hau bera 2020ko apirilaren 27ko tokiko gobernu batzarra-
n-bilkuran hartu zela, baina egun horretan, han bestelakorik esaten bazen ere, jende
aurreko erakustaldi denboraldia amaitu gabe zegoela, alarma egoera zela eta 2020ko
martxoaren 14tik administrazio prozeduren epeak geldiarazita zeudelako.

VI.- LARREATEGIN A.30.19.1 LURSAILA BESTERENTZEKO KONTRATAZIO ESPEDIENTEA.-

Udalaren jabegokoa den Lazkaoko hirigintza plangintzako arau subsidiarioen
19HJA —Larreategi-ko 19.1 burutze unitateko A.30.19.1 lursaila besterentzea planteatzen
da. Besterendu nahi den lursailerako ezarri den oinarrizko lizitazio prezioa EHUN ETA
BOST MILA LAUREHUN ETA HIRUROGEITA HIRU EURO ETA LAURGEITA HEMERETZI
ZENTIMO (105.463,00 €) da. Prezio honi dagokion BEZ erantsiko zaio.

Besterentzeko kontratazio espedientea ikusi ondoren, tokiko gobernu batzarrak,
aho batez, honako akordioak hartu ditu:

1.- Lazkaoko hirigintza plangintzako arau subsidiarioen 19HJA —Larreategi-ko 19.1 burutze
unitateko A.30.19.1 lursailak lehiaketa bidez besterentzeko kontratazio espedientea onar-
tzea.

2.- Besterentze esleipena lehiaketa bidez egiteko lizitazio deialdia egitea.

VII.- ANBULATEGI PAREAN KAMARAK JARTZEA.-

Lazkaoko Udaltzain buruaren txosten batez lagunduta osasun anbulategiaren
inguruan kamerak jartzeko proposamena aurkezten da tokiko gobernu batzarrera. Txos-
tenak dioenez kamera bat jartzearen zioa gune horretan trafikoarekin dauden arazoei
irtenbidea ematen laguntzea da, mugimendu handiko gunea izanik.

Ormazabal zinegotziak (EH Bildu) esaten du ez dutela garbi ikusten kamera
jartzearena eta beraiek abstenitu egingo direla.

Hau honela, gaia bozketan jarri eta Tokiko Gobernu Batzarrak, aldeko hiru boto
(EAJ), aurkako botorik gabe eta bi abstentzioz (EH Bildu) proposamena onartu egin du.

VIII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko zazpiak bost gutxi direnean nik, Idazkariak, guztiaren akta jaso eta ziurtatzen
dudalarik.




